
Tarnimikkut napparsimasunik nammineersinnaajunnaarsitsisarneq allatigullu 

pinngitsaaliissummik iliuuseqartarneq pillugit Inatsisartut Inatsisaat nr. xx, xx. xxx 2019-

imeersoq  

(Peqqissutsimut Isumaginninnermut Inatsisinullu Atuutsitsinermut Naalakkersuisoq) 

 

 

Tarnimikkut napparsimasut nammineersinnaajunnaarsitsisarneq allatigullu pinngitsaaliissumik 

iliuuseqartarneq pillugu Inatsisartut Inatsissaattut siunnersuut saqqummiunneqartoq 

oqaaseqarfigissavarput. 

 

Inuit nappaammik eqqorneqarsimasut isumannaatsumik . kiisalu nakkutigilluarlugit 

naappamminnik katsorsarneqartarnissaat inatsisinillu illersugaallutik pineqartarnissaat inunnut 

pineqartunut pingaartorujussuusoq tamatta ilisimavarput. 

 

Uanilu siunnersuummi saqqummiunneqartumik nappaatillit isumannaatsumik illersorneqarnissaat 

eqqarsaatigalugu inatsisinik illersorneqarnissaat anguniagaq pissusissamisoortutut isigalugu 

taperserparput. 

 

Tassanilu aamma napparsimasoq kisimi pineqanngilaq aamma ilaqutaasut isumannaatsumik 

illersorneqarnissaat anguniagaasoq, taavalu aamma peqqinnissaqarfimmi sullissisut 

eqqarsaatigalugit isumannaatsumik sullissinissaanni ikiuulluarsinnaaqqullugit inatsimmik 

tunngavissiniarneqarnerat pissusissamisoortutut isigalugu oqaatigissavarput. 

 

Napparsimasup naammineersinnaaneranut aamma nappaammik peruluutillit ilaatigut tarnimikkut 

nappaateqarnertik pissutigalugu nappaatigisaminnik paasinnissimanngitsutut ittut 

sullinneqarneranni sumginnaneqannginnissaat aamma pingaartinneqarluni inatsisissami 

anguniagaasoq ilaatigullu namminnersinnaanermik killiinissat pissutigalugit inatsimmik 

illersugaaffimmik peqarnissaa qulakkeerniarneqartoq isumaqatigalugu taperseripput 

oqaatigissavarput. 

 

Taamatut saqqummiussaqarneq tarnimikkut napparsimasut katsorneqartarnissaannut 

isumannaallisaaneq anguniarneqartoq taperserlugu ataatsimiititaliami suliarineqarnissaa 

innersuussutigaarput. 

